
EDITORIALA

Zorionekoak gu,
etorkizuneko
euskal herritarrak

Aurkikuntza historikoa
ezagutarazi zuen atzo
Aranzadi zientzia elkar-
teak: Irulegin topatu zu-
ten brontzezko esku ba-
tean irarritako testu
batean hizkuntza basko-
niarraren idatzizko lehe-
nengo aztarnak aurkitu
dituzte. Duela 22 mende
idatzia izan zen aitzine-
ko hitzak, itxuraz, ez du
itzulpenik behar egungo
euskaraz: «Sorioneku».
Hizkuntza, lurraldea, po-
litika eta kultura uztar-
tzen dituen aurkikuntza
bat da, osagai sinboliko
indartsuak dauzkana.
Nafarroan kokatuta ego-
tea, Irunea ondoan, ez
da anekdotikoa, eta ego-
nen da atzokoa albiste
txartzat hartuko duenik.
Ez dute haien herria aski
maite. Eztabaida antzuez
harago, baskoien histo-
ria doi bat argitzeko eta
egungo euskal herrita-
rren etorkizuna birpen-
tsatzeko aukera ireki-
tzen du aurkikuntzak.

